Najava aktivnosti za 3. 9., prvi dan Svjetskog kongresa udruženja komparativnih i internacionalnih pedagoga
Nakon svečanog otvaranja i plenarnih sesija u hotelu Holiday Inn, rad Kongresa se u ponedjeljak nastavlja u 13 tematskih grupa kroz paralelne sesije u prostorijama Filozofskog fakulteta u Sarajevu. 

Od radova koji će biti prezentirani na Kongresu u prvoj paralelnoj sesiji izdvojit ćemo nekoliko tema kao što su: Obrazovanje etničkih manjina i emigranata u Austriji, Međunarodno obazovanje za mir: promocija kulture mira u Japanu; Jezik (jezici), dialog (dijalozi) i obrazovna poređenja; Istraživanje višestrukih identiteta u bosansko-hercegovačkom visokom obrazovanju, Uloga obrazovnih sistema u međunarodnim krizama – represije u srenjoistočnim zemljama, te teme o promjenama u obrazovanju nastavnika u Francuskoj, Turskoj, Egiptu i drugim državama. 
Jedna sesija u okviru tematske grupe Učenje u i izvan učionice, bit će posvećena On-line učenju, komunikaciji i podučavanju, dok će u tematskoj grupi Obrazovanje pofesionalaca biti riječi o savremenim izazovima za obrazovanje odraslih, konkretnije o pripremama edukatora za odrasle (andragoga) na Malti (o čemu će govoriti profesor Peter Mayo sa University of Malta), te o interkulturalnom obrazovanju odraslih u Kazahstanu. 
Od učesnika koji će radove izlagati prvi dan Svjetskog kongresa  izdvojit ćemo prof. dr. Giovanija Pampaninija iz Mediteranskog udružnja komparativnih pedagoga, čijim zaslugama je, prije tri godine, na prethodnom Svjetskom kongresu u Havani podržana iniciativa za održavanje Svjetskog kongresa upravo u Sarajevu. Potrebno je istaći da je profesor Pampanini organizator prvog Euro-arapskog kolokvija o interkulturalnom obazovanju, te da su njegovi prijevodi brojnih radova sa konferencija o intekultualnom obrazovanju doprinijeli boljem razumijevanju i interesovanju stručnjaka iz oblasti obrazovanja za ovu tematiku. 
Učesnici Kongresa iz Bosne i Hercegovine koji će izlagati prvi dan Kongresa, bit će prof dr. Mladen Bevanda sa Odsjeka za pedagogiju Filozofskog fakulteta u Sarajevu, Melisa Delić, nastavnica razredne nastave iz O.Š. „Safet-beg Bašagić“, te profesorica Aida Premilovac. 
Prvi dan Kongresa svoje radove će izložiti i učesnici iz SAD-a, Francuske, Turske, Japana, Pakistana, Italije, Malte, Engleske, Irana, Kanade, Austalije i drugih zemalja. Bit će predstavljeno ukupno 85 radova u 13 tematskih grupa u okviru kojih će se, inače, odvijati rad tokom Kongresa, a to su:

1. Komparativna edukacija: teorija i metodologija
2. Interkulturalna edukacija i ljudska prava: teorija i praksa
      3.  Jezik
4.  Visoko obrazovanje (mobilnost, internacionalizacija, ERASMUS)
5. Obrazovanje za sve (inkluzija, djeca sa poteškoćama u razvoju, različitosti, neformalna edukacija)
  6.  Tranzicija, konflikti i post-konfliktna društva
  7.  Etnička pripadnost, religije, sekularizam i duhovnost
     8.  Pitanja spolova u društvu

     9.  Obrazovanje nastavnika
    10. Obrazovanje profesionalaca
    11. Autentično učenje
    12. Učenje unutar i izvan učionice (građansko obrazovanje, cjeloživotno učenje, umjetnost, muzika)
    13. Radionice, paneli, simpozijumi, predstavljanje naučnih radova.

Tokom pet dana Kongresa, svoje radove će pezentirati 720 učesnika iz 73 zemlje širom svijeta, a Kongres će pratiti još oko 250 učesnika. 

Nakon plenarnih sesija u ponedjeljak 3. 9., za učesnika Kongresa bit će upriličena svečana večera u hotelu Holday Inn.  
